
ᐱᓕᕆᐊᒃᓴᐅᑉ ᖃᓄᐃᓕᖓᓂᖓ:
ᑕᓯᕐᒥ ᓯᑯ ᐱᒻᒪᕆᐅᓪᓗᓂ ᐃᓚᒋᔭᐅᕗᖅ ᓄᓇᕐᔪᐊᑉ ᓯᑯᖓᓄᑦ ᓇᓚᐅᑦᑖᖅᑕᐅᓵᖅᓯᒪᔪᓪᓗ ᓇᓗᓇᐃᖅᓯᕗᑦ ᐅᑭᐅᖅᑕᖅᑐᓗᒃᑖᕐᒥ ᓯᑯᑕᖃᙱᓐᓂᖅᓴᐅᓛᖅᑐᖅ ᐃᓱᓕᓚᐅᖅᑎᓐᓇᒍ ᐊᕐᕋᒍᑦ ᕼᐊᓐᓇᓚᖏᓐᓃᑦᑐᑦ ᓯᑯᑕᖃᕐᓂᐅᕙᒃᑐᒥ (ᐊᑯᓐᓂᖅᓱᖅᑐᒥᒃ 20ᓂᑦ >100ᓄᑦ ᐅᓪᓗᐃᑦ) ᐃᔾᔪᑎᒋᓂᖓᓗ (ᐊᑯᓐᓂᖅᓱᖅᑐᒥᒃ 30 ᓴᓐᑎᒦᑕᓂ ᐃᔾᔪᓂᖅᓴᐅᕌᕐᔪᒥᒃᖢᓂ 1 ᒦᑕᒥᑦ).  ᐊᒥᓲᓂᖅᓴᐃᑦ ᓄᓇᒥ ᑐᙵᕕᖃᖅᑐᑦ ᓯᑯᒥᒃ ᓇᐅᑦᑎᖅᓱᕐᓂᐅᓚᐅᖅᑐᑦ ᓄᖅᑲᓚᐅᕐᓂᖏᓐᓄᑦ ᐱᒋᐊᓕᓚᐅᖅᑎᓐᓇᒋᑦ 1990, ᐊᓯᔾᔨᓵᕐᓂᑯᑦ ᓯᑰᑉ ᖃᓄᐃᖃᑦᑕᕐᓂᖏᓐᓂ ᓇᓗᓇᐅᖅᑕᒐᔪᖕᓂᖅᓴᐅᕗᑦ ᖃᓄᐃᓕᖓᓇᔭᙳᐊᕐᓂᒃᑯᑦ ᐊᒻᒪᓗ ᐅᖓᓯᒃᑐᒥᑦ ᖃᐅᔨᓴᕐᓂᒃᑯᑦ. ᓇᐅᑦᑎᖅᓱᕐᓂᒃᑯᑦ ᖃᐅᔨᒃᑲᐅᔾᔪᑏᑦ, ᐱᑕᖃᕆᐊᖃᓪᓚᕆᒃᖢᑎᒃ ᓱᓕᔪᖅᓯᐊᕆᔭᐅᓂᖏᓐᓄᑦ ᑕᒪᒃᑭᒃ ᐅᖓᓯᒃᑐᒥᑦ ᖃᐅᔨᓴᖅᑕᐅᔪᑦ ᖃᓄᐃᓕᖓᓇᔭᙳᐊᕐᓂᒃᑯᓪᓗ ᖃᐅᔨᓴᖅᑕᐅᔪᑦ, ᒫᓐᓇᐅᔪᖅ ᓈᒻᒪᙱᓗᐊᖅᑐᑦ ᐃᓚᖏᓐᓂᒃ ᓴᖅᑭᑦᑐᖃᓚᐅᕋᓗᐊᖅᖢᓂ ᐊᑭᓕᖅᓱᖅᑕᐅᓇᑎᒃ ᓇᐅᑦᑎᖅᓱᖅᐸᒃᑐᑦ ᑕᐃᒪᙵᓂᑦ ᑲᓇᑕᐅᑉ ᓇᐅᑦᑎᖅᓱᖅᐸᒃᑐᑦ ᐊᒥᓲᙱᓐᓂᖅᓴᐅᓕᓚᐅᕐᓂᖏᓐᓂᑦᕝ ᐊᑐᖅᑕᐅᓯᒪᓪᓗᑎᒡᓗ ᓯᑯᒥᒃ ᖃᐅᔨᓴᕐᓂᕐᒧᑦ. ᐊᓯᔾᔨᖅᑐᑦ ᓇᓗᓇᐃᖅᑕᐅᑎᓪᓗᒋᑦ ᓯᑰᑉ ᖃᓄᐃᖃᑦᑕᓂᖏᓐᓂ, ᑐᑭᓯᑦᑎᐊᕆᐊᖃᖅᑐᒍᑦ ᐊᒃᑎᐊᔭᐅᔪᓂᒃ ᖃᓄᐃᓕᖓᓕᕐᓂᖏᓐᓂᒡᓗ ᐱᔾᔪᑎᒋᓪᓗᒍ ᐃᒪᖅ ᐊᒻᒪᓗ ᐊᐅᓚᔾᔭᐅᑦ ᐊᑐᖅᑕᐅᕙᓪᓕᐊᔪᑦ ᐊᒃᑐᐊᓂᖏᓪᓗ ᐊᓯᖏᓐᓄᑦ ᖃᐅᔨᓴᖅᑕᐅᕙᒃᑐᓄᑦ (ᓲᕐᓗ ᑕᓰᑦ ᐆᒪᓂᖃᖅᑎᒋᓂᖏᑦ, ᐃᓚᐅᕈᑎᖃᖅᑎᒋᓂᖏᑦ, ᐋᖅᑭᒃᓯᒪᓂᖏᓪᓗ ᖃᐅᔨᓴᖅᑕᐅᓂᖏᑦ, ᐃᖏᕐᕋᔪᓕᕆᓂᖅ). ᑖᓐᓇ ᑎᑭᐅᑎᔭᐅᓂᐊᕐᒪᑦ, ᑕᐃᑲᙵᑦ ᖃᐅᔨᒃᑲᐃᔾᔪᑏᑦ ᑕᓯᕐᒥᑦ ᓯᑯᒥᑦ ᑲᓇᑕᒥ ᑲᑎᖅᓱᖅᑕᐅᕙᓪᓕᐊᔪᑦ ᓄᓇᕐᔪᐊᕐ ᓴᓂᒧᑦ ᓇᓗᓇᐃᒃᑯᑕᖏᑎᒍᑦ (ᐅᖅᑰᔪᒥᑦ, ᐅᑭᐅᖅᑕᖅᑑᑉ ᐊᑖᓂ, ᐅᑭᐅᖅᑕᖅᑐᕐᒥ). ᓄᓇᒥᑦ ᖃᐅᔨᒃᑲᐃᔾᔪᑏᑦ ᐊᑐᖅᑕᐅᓛᖅᑐᑦ ᐱᐅᓯᕚᓪᓕᖅᑎᑕᐅᓂᖏᓐᓄᑦ ᐊᒃᑐᐊᔭᐅᔪᑦ ᐊᐱᓯᒪᓂᖏᓐᓄᑦ ᖃᓄᐃᓕᖓᓇᔭᙳᐊᕐᓂᒃᑯᑦ ᓯᑰᑉ ᐃᔾᔪᑎᒋᓂᖓᓄᑦ, ᐊᒻᒪᓗ ᐊᕕᒃᑎᑕᐅᓂᖓᓄᑦ ᖃᓄᖅ ᐊᑯᓂᐅᑎᒋᓂᖓᑕ ᖃᓄᐃᓕᖓᓇᔭᙳᐊᕐᓂᒃᑯᑦ ᓯᑰᑉ ᓱᕋᒃᐸᓪᓕᐊᓂᖓ ᐊᒃᑐᐊᔭᐅᓲᖑᖕᒪᖔᑦ ᑕᓯᐅᑉ ᐋᖅᑭᒃᓯᒪᓂᖓᓄᑦ/ᐊᖏᑎᒋᓂᖓᓄᑦ. ᖃᐅᓱᐃᑦᑐᕐᓗ ᑐᒃᑐᓕᐊᕐᕕᐅᑉ ᓇᖅᓴᙵᓗ ᐃᓂᖃᑦᑎᐊᕐᕕᒃᓴᐅᕘᒃ ᖁᑦᑎᒃᑐᒥ ᑕᒪᑐᒧᖓ ᖃᐅᔨᓴᕐᓂᐅᔪᒧᑦ ᖃᐅᔨᒃᑲᐃᔾᔪᑏᓪᓗ ᑲᑎᖅᓱᖅᑕᐅᕙᓪᓕᐊᕗᑦ.  
ᓇᐃᒡᓕᑎᒋᐊᖅᑎᑕᐅᓯᒪᔪᖅ 2016ᒥ ᓄᓇᒥ ᐱᓕᕆᐊᖑᓚᐅᖅᑐᓄᑦ, ᒪᐃ 20 – ᒪᐃ 26:
ᓄᓇᒥ ᐱᓕᕆᖃᑦᑕᖅᑐᑎᒍᑦ 3ᖑᓪᓗᑕ, ᐅᕙᖓ (ᑐᕌᓐᑑᑉ ᓯᓚᑦᑐᖅᓴᕐᕕᒡᔪᐊᖓ), ᑳᑎ ᔭᖕ (ᔪᐊᒃ), ᓯᐊᕋ ᐃᐊᕆᐊᓄ (ᑐᕌᓐᑑᑉ ᓯᓚᑦᑐᖅᓴᕐᕕᒡᔪᐊᖓ) ᐱᓇᓱᐊᕈᓯᕐᒥ ᓇᑉᐸᖅᑎᑦᑎᓚᐅᖅᑐᒍᑦ ᖃᐅᔨᓴᕈᑎᓂᒃ ᐅᐱᕐᖔᖑᓚᐅᖅᑐᒥ, ᐅᓪᓗᖅ ᐊᑕᐅᓯᐅᙱᑦᑐᑐᐊᖅ ᖃᐅᓱᐃᑦᑐᕐᒦᖦᖢᑕ. ᐃᑲᕐᕋᓂᒃ ᐱᖓᓱᓪᓗᐊᐸᓗᖕᓂᒃ ᑐᒃᑐᓕᐊᕐᕕᐅᑉ ᓇᖅᓴᙵᓃᓚᐅᖅᑐᒍᑦ ᑲᓇᑕᒥ ᐆᒪᔪᖃᕐᕕᖕᒥ ᒪᐃ 24 2016ᒥ.  ᑕᒃᐱᑲᓃᓚᐅᑲᒃᑎᓪᓗᑕ ᐆᒪᔪᕐᓂᒃ ᑕᑯᓚᐅᙱᑦᑐᒍᑦ (ᑕᑯᓚᐅᕋᓗᐊᖅᖢᑕ, ᐊᓇᕐᓂᒃ ᐃᒡᓗᕋᓛᑉ ᐊᕙᑎᐊᓂ). ᖁᓕᒥᕉᓕᒃ ᒥᑎᓚᐅᖅᑕᕗᑦ ᐃᒡᓗᕋᓛᑉ ᓴᓂᐊᓂ ᒥᓇᕆᓪᓗᑎᒍᓪᓗ ᖃᐅᔨᒃᑲᐃᔾᔪᑏᑦ ᑕᐃᑲᓃᑦᑐᒥᑦ ᓯᓚᓐᓂᐊᕐᕕᖕᒥᑦ, ᖁᓕᒥᕉᓕᒃᑯᓪᓗ ᕿᒡᓕᓪᓗᑕ ᐊᖑᓇᓱᒡᕕᐅᕙᒃᑐᒧᑦ ᑕᓯᕐᒧᑦ ᐆᒃᑐᕐᓂᐊᕋᑦᑎᒍᑦ ᐊᐳᑎᑕᖃᖅᑎᒋᓂᖓ ᐃᓕᓂᐊᕋᑦᑎᒍᓪᓗ ᓯᓚᒦᑉᐸᒃᑐᖅ ᐊᔾᔨᓕᐅᕈᑎ ᐅᑎᓚᐅᖅᑎᓐᓇᑕ ᖃᐅᓱᐃᑦᑐᕐᒧᑦ. 
ᒪᓕᒃᖢᒋᑦ ᓱᓗᒃᕙᐃᒻᒧᑦ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐅᖃᓚᐅᖅᑕᖏᑦ ᐊᓯᔾᔨᖅᑎᓚᐅᖅᑕᕋ ᓇᒧᙵᖅᑕᐅᓂᖓ ᓯᑰᑉ ᐃᔾᔪᑎᒋᓂᖓᓄᑦ ᐆᒃᑐᕈᑎ ᐃᓕᕝᕕᒋᓂᐊᓚᐅᖅᑕᕗᑦ ᐊᖑᓇᓱᒡᕕᐅᕙᒃᑐᒥ ᑕᓯᕐᒥ ᐃᒃᑲᓗᐊᖅᑐᒃᓴᐅᖕᒪᑦ.  ᓯᑰᑉ ᐃᔾᔪᑎᒋᓂᖓᓄᑦ ᐆᒃᑐᕈᑎ ᐃᓕᔭᐅᓚᐅᖔᓕᓚᐅᖅᑐᖅ ᐊᓯᖔᖓᓂ ᖃᐅᓯᓴᕐᕕᒋᔭᑦᑕ ᑕᓯᕐᒥ ᖃᐅᓱᐃᑦᑑᑉ ᖃᓂᒋᔮᓂ ᑕᐃᑲᓂ ᐃᑎᓂᖓ ᖃᐅᔨᒪᔭᐅᓪᓗᓂ (3ᒪᐃᔪᓪ  / ᑕᓯᕋᓛᖅ, 74.75N, -95.05W).  ᐱᓕᕆᐊᒃᓴᖅ ᓱᓕ ᐊᖑᓇᓱᒡᕕᐅᕙᒃᑐᒥᒃ ᑕᓯᕐᒥᒃ ᐊᑐᐃᓐᓇᓛᖅᑐᖅ ᑭᒡᒐᖅᑐᐃᔨᒋᓗᓂᐅᒃ ᑕᓯᖅ ᑕᒃᐱᑯᖓ ᐱᔾᔪᑎᒋᓪᓗᒍ ᖃᓄᐃᓕᖓᓇᔭᙳᐊᕐᓂᖓ ᑕᒃᐱᑲᓂ ᑎᑎᕋᖅᑕᐅᖃᑦᑕᕐᓂᑰᖕᒪᑕ ᓯᓚᐅᑉ ᖃᓄᐃᓕᖓᓂᖓ ᐊᐳᑎᑕᖃᖅᑎᒋᓂᖓᓗ ᖃᐅᔨᒃᑲᐃᔾᔪᑏᑦ.
ᓯᓚᒦᓲᖅ ᐊᔾᔨᓕᐅᕈᑎ ᐃᓕᔭᐅᓚᐅᖅᑐᖅ ᓵᖓᑎᑕᐅᓪᓗᓂ ᐊᖑᓇᓱᒡᕕᐅᕙᒃᑑᑉ ᑕᓯᐊᓄᑦ ᐊᔾᔨᓕᐅᖃᑦᑕᕐᓂᐊᕐᒪᑦ ᐊᐳᒻᒥᒃ ᓯᑰᑉ ᖃᖓᓂ (75.73N, -98.42W). ᐊᔾᔨᓕᐅᕈᑎ ᖃᖅᑲᕐᒦᑉᐳᖅ ᐊᑕᓪᓗᓂ ᓴᕕᕋᔭᖕᒧᑦ ᑐᙵᕕᒋᔭᐅᔪᒧᑦ ᓯᕿᓂᕐᒥᙶᖅᑐᒥᒃ ᐆᒻᒪᖅᑯᑎᑖᕈᓐᓇᐅᑎᖃᖅᖢᓂ ᐊᒻᒪᓗ ᐆᒻᒪᖅᑯᑎᖃᖅᖢᓂ, ᐅᔭᖅᑲᓂᒃ ᐅᕐᕈᔾᔭᐃᒃᑯᑎᖃᖅᖢᓂ. ᐅᐊᐃᔭᐃᑦ ᓱᓪᓗᓕᖕᒦᑦᑐᑦ ᑭᖕᒪᖅᑕᐅᑦᑕᐃᓕᓪᓗᑎᒃ ᐆᒪᔪᕐᓄᑦ. ᓴᕕᕋᔭᐅᓪᓗᓂ ᑐᙵᕕᒃ ᒥᖑᐊᖅᑕᐅᓯᒪᔪᖅ ᖃᐅᓪᓗᖅᑐᒧᑦ ᐊᐳᒻᒧᑦ ᓂᓚᒥᐅᑎᑐᐃᓐᓇᖅᓯᒪᖁᒧᑦ (ᐅᓇᓃᑉᐴᒃ ᐊᔾᔨᙳᐊᑦ ᑐᒃᓯᕌᕆᔭᐅᓚᐅᖅᑑᒃ, ᑕᑯᔭᒐᖅ 1). ᐊᔾᔨᓕᐅᕈᑎ ᓇᐸᑦᑎᐊᖏᓐᓇᓚᐅᕐᓂᖅᐳᖅ ᐊᐅᔭᖅ ᐊᓂᒍᓕᖅᑎᓪᓗᒍ, ᖃᐅᔨᒋᐊᖅᑕᐅᔪᐊᓐᓅᓚᐅᕐᓂᕐᒪᑦ ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᕋᖅᑎᒃᑯᓐᓂᑦ ᖃᐅᔨᓴᖅᑏᑦ ᐃᒡᓗᕋᓛᕐᒥᑦ ᐱᓕᕆᔪᓂᑦ. ᐊᑯᓂᐅᔪᒧᑦ ᐊᔾᔨᓕᐅᕈᑎ ᐃᓂᒥᓃᑎᓛᕈᒪᔭᕋ ᑮᓇᐅᔭᖅᑕᖃᖅᑎᑕᐅᑎᓪᓗᒍ ᖃᐅᔨᒃᑲᐃᔾᔪᑎᑕᖃᓕᓛᕐᒪᑦ ᑕᓯᕐᒥ ᓯᑯᑕᖃᕐᓂᖏᓐᓄᑦ ᐊᔾᔨᒌᙱᑦᑑᑕᐅᕙᖕᓂᖏᓐᓄᑦ. ᓯᕗᒧᐊᒃᐸᓪᓕᐊᓪᓗᑕ, ᐅᖃᖃᑎᖃᓛᕈᒪᔪᖓ ᑭᓇᑐᐃᓐᓇᕐᒥᒃ ᑕᓯᕐᒥᒃ ᖃᐅᔨᒪᑦᑎᐊᖅᑐᒥᒃ ᓇᖕᒥᓂᕐᓗ ᓇᐅᑦᑎᖅᓱᕐᓂᑰᔪᒥᒃ ᖃᖓ ᓯᑯᓂᑰᖕᒪᖔᑦ/ᓯᑯ ᐊᐅᒃᐸᓪᓕᐊᓕᕐᓂᑰᖕᒪᖔᑦ ᐊᕐᕌᒎᓚᐅᖅᑐᓂ. 

ᑕᑯᔭᒐᖅ 1. ᓯᓚᒥᐅᑕᖅ ᐊᔾᔨᓕᐅᕈᑦ ᐊᒻᒪ ᓯᕿᓂᕐᒥᑦ ᐆᒻᒪᖅᑯᑎᓕᐅᕈᑦ ᐃᓕᔭᐅᓯᒪᔫᒃ ᑐᒃᑐᓕᐊᕐᕕᐅᑉ ᓇᖅᓴᙵᓂ
ᓯᓚᒥᐅᑕᖅ ᐊᔾᔨᓕᐅᕈᑦ ᐃᓕᔭᐅᓂᑯ ᖃᐅᓱᐃᑦᑑᑉ ᖃᓂᒋᔮᓄᑦ 3ᒪᐃᔪᓪ / ᑕᓯᕋᓛᑉ ᖃᑦᑕᐅᔭᐅᑉ ᑕᐅᕙᓃᕌᓂᒃᑑᑉ ᐅᖓᑖᓄᐊᖅᑕᐅᓪᓗ ᑕᐅᓯᐅᑉ ᐅᐊᖕᓇᖔᖓᓂ (ᑕᑯᔭᒐᖅ 2), ᑭᓯᐊᓂ ᑐᙳᕕᐊ ᐃᓕᔭᐅᓚᐅᕐᒪᑦ ᒪᓂᕋᖅ ᓱᓕ ᕿᖁᒪᑎᓪᓗ ᑕᐃᒪᐃᓐᓂᖓᓄᓪᓗ ᐊᔾᔨᓕᐅᕈᑎ ᒪᓂᖅᑲᒦᑦᑐᒃᓴᐅᓕᓚᐅᖅᐳᖅ ᐊᐅᔭᒃᑯᑦ ᐊᐅᓚᐅᖅᑎᓪᓗᒍ.  ᒫᓐᓇᐅᔪᒃᑯᑦ ᐃᖅᑲᓇᐃᔭᖅᑎᑖᕋᓱᒃᓯᒪᔪᖓ ᐃᑲᔪᖅᑎᒃᓴᓐᓂᒃ ᑲᑎᖅᓱᖅᑕᐅᕙᓪᓕᐊᔪᑦ ᑕᐃᔅᓱᒧᖓ ᐊᔾᔨᐅᕈᑎᒧᑦ ᐊᒻᒪ ᐊᔾᔨᓕᐅᕈᑎ ᓇᑉᐸᖅᑎᑦᑎᐊᕆᐊᖅᑐᒃᑲᓐᓂᕐᓗᓂᐅᒃ ᐊᐅᔭᒃᑯᑦ ᑕᓯᖅ ᓯᑯᐃᕌᓂᓚᐅᖅᑎᓐᓇᒍ (ᐊᖅᑯᑎᒋᓪᓗᒋᑦ ᖃᐅᓱᐃᑦᑐᕐᒥᐅᑦ ᐊᖑᓇᓱᒃᑎᖏᑦ ᒥᑭᒋᐊᕐᓂᐊᖅᑎᖏᑦ) ᐸᕐᓇᒃᓯᒪᓂᓐᓄᑦ ᐊᐅᔭᐅᓂᖓᓂᒃ ᓱᓕ ᐅᑎᓛᕐᓂᐊᕈᒪᓯᒪᒐᒪ. ᐃᖅᑲᓇᐃᔭᓕᖅᑎᑦᑎᓂᐊᕈᒪᒐᓗᐊᕆᓪᓗᖓᓗ ᐃᑲᔪᖅᑎ / ᐊᐅᓪᓚᕈᔾᔨᔨᒃᓴᒥᒃ ᐊᐅᔭᒃᑯᑦ ᐱᓕᕆᓐᓇᐅᓂᐊᖅᑐᒥ  (ᐸᕐᓇᒃᑕᐅᔪᖅ ᐱᓇᓱᐊᕈᓯᕐᒧᑦ ᐊᑕᐅᓯᕐᒧᑦ ᐋᒐᔅᑦᒥ).

ᑕᑯᔭᒐᖅ 2. ᓯᓚᒦᑉᐸᒃᑐᖅ ᐊᔾᔨᓕᐅᕈᑎ ᐃᓂᒥᓃᑦᑐᖅ ᑕᓯᕋᓛᕐᒥ ᐆᒃᑑᑎᒋᔭᐅᔪᕐᓗ ᓯᑯᒥᒃ ᖃᐅᔨᓴᕈᑎ ᑕᓯᐅᑉ ᐃᖅᑲᖓᓃᑦᑐᖅ, ᐳᒃᑕᓛᖅᑐᒥᒃ ᐊᒃᖢᓈᖃᖅᖢᓂ ᐱᔭᐅᔪᓐᓇᕐᓂᐊᕐᒪᑦ. 
ᑕᒪᐃᑎᒍᑦ ᐱᓕᕆᐊᒃᓴᐅᑉ ᑲᔪᓯᑦᑎᐊᖅᑎᒋᓂᖓ ᐸᕐᓇᐅᑏᓪᓗ 2017ᒧᑦ: 
ᓴᖅᑭᑦᑐᖃᓚᐅᙱᑦᑐᖅ ᓱᓕ ᖃᐅᔨᓴᕐᓂᐅᔪᒥᑦ 2017ᒥ ᐊᐅᔭᐅᓕᖅᐸᑦ ᓯᕗᓪᓕᖅᐹᖑᓗᓂ ᒥᓇᕆᔭᐅᓛᕐᒪᑕ ᖃᐅᔨᒃᑲᐃᔾᔪᑏᑦ. ᐃᓕᓐᓂᐊᖅᑎᒐ ᑎᓴᒪᓂᒃ ᐊᕐᕌᒍᓂᒃ ᐃᓕᓐᓂᐊᕌᓂᖏᓂᑯ ᒫᓐᓇᐅᔪᖅ ᐋᖅᑭᒃᓱᐃᕙᓪᓕᐊᔪᖅ ᐊᕐᕌᒎᓚᐅᖅᑐᒥᑦ ᖃᐅᔨᒃᑲᐃᔾᔪᑎᓂᒃ ᓯᓚᓐᓂᐊᕐᕕᖕᒥᑦ ᑐᒃᑐᓕᐊᕐᕕᐅᑉ ᓇᖅᓴᙵᓂ (ᑐᓂᔭᐅᔪᖅ ᑳ. ᔭᖕᒧᑦ ᐊᒻᒪᓗ ᑲ. ᓚᐲᓐᒧᑦ) ᐊᒻᒪᓗ ᐱᒋᐊᕈᑎᒋᓗᒍ ᖃᓄᐃᓕᖓᓇᔭᙳᐊᕐᓂᒃᑯᑦ ᐱᓕᕆᕙᓪᓕᐊᓕᓛᖅᑐᒍᑦ ᓇᓗᓇᐃᕋᓱᒡᓗᒍ ᑕᓯᕐᒥ ᓯᑯᒧᑦ ᖃᓄᐃᓕᖓᓇᔭᙳᐊᕐᓂᒃᑯᑦ ᑲᔪᓯᑦᑎᐊᖅᑎᓇᔭᕐᒪᖔᑦ ᐊᑐᕈᒪᔭᑦᑎᓐᓂ.  ᐅᑎᓛᕈᒪᔪᒍᑦ ᑕᒪᐃᓐᓄᑦ ᖃᐅᓱᐃᑦᑐᕐᒧᑦ ᑐᒃᑐᓕᐊᕐᕕᐅᑉ ᓇᖅᓴᙵᓄᓪᓗ 2017ᒥ ᐊᐅᔭᐅᓕᖅᐸᑦ ᒥᓇᕆᓛᕋᑦᑎᒍᑦ ᐊᔾᔨᓕᐅᕈᑎᒥᑦ ᖃᐅᔨᒃᑲᐃᔾᔪᑏᑦ, ᓯᓚᓐᓂᐊᕐᕕᖕᒥᑦ ᖃᐅᔨᒃᑲᐅᔾᔪᑏᑦ ᐊᒻᒪᓗ ᓯᑰᑉ ᐃᔾᔪᑎᒋᓂᖓᓄᑦ ᖃᐅᔨᓴᕈᑎ ᑕᒪᕐᒥᒡᓗ ᐋᖅᑭᒃᑲᓐᓂᕐᓗᒋᑦ ᐊᒡᒋᖅᑐᒧᑦ ᖃᐅᔨᓴᕐᓂᐅᓛᖅᑐᒧᑦ. ᑮᓇᐅᔭᑦ ᓈᒻᒪᒃᐸᑕ, ᐃᓗᓕᖃᐅᖅᑐᓄᑦ ᐱᓕᕆᔨᒥᒃ ᐃᓚᐅᑎᑦᑎᓛᕈᒪᔪᒍᑦ ᓄᓇᓕᐊᓛᖅᑐᓄᑦ ᐊᕐᕌᒎᔪᒥ ᓴᓇᔪᓐᓇᓛᕐᒪᐅᒃ ᒫᓐᓇᐅᔪᖅ ᑕᒃᐱᑲᓃᑦᑐᖅ ᓯᓚᓐᓂᐊᕐᕕᒃ. ᑕᒪᑐᒧᖓ ᐱᓕᕆᐊᒃᓴᕐᒧᑦ ᖁᒻᒧᐊᒃᑎᑕᐅᔪᒃᑯᑦ ᖃᐅᔨᒃᑲᐃᔾᔪᑎᓅᖓᔪᖅ ᐱᒋᐊᖅᑎᑕᐅᓛᖅᑐᖅ 2017 ᓄᙳᐊᓂ ᑲᑎᖅᓱᓛᕈᒪᓪᓗᑕᓗ ᓈᒻᒪᒃᑐᓂᒃ ᐊᔾᔨᙳᐊᓂᒃ ᓄᓇᕐᔪᐊᕐᒥᑦ ᑐᙵᕕᓕᖕᓂᒃ ᖃᐅᔨᒃᑲᐃᔾᔪᑎᖃᓛᕐᒥᒐᑦᑕ. ᑐᕌᕆᓇᓱᒃᑕᕋ ᓯᕗᓪᓕᕐᒥ ᓴᖅᑭᑦᑐᑦ ᓄᓇᒥ ᖃᐅᔨᓴᕐᓂᐅᓚᐅᖅᑐᓂᒃ ᓴᖅᑭᑦᑎᓛᕈᒪᓪᓗᖓ ᖃᐅᔨᓴᕐᓂᕐᒧᑦ ᑲᑎᒪᓂᐅᔪᓂ ᐊᓂᒍᓚᐅᖅᑎᓐᓇᒍ 2017.

